8-ЗЕРТХАНАЛЫҚ ТӘЖІРИБЕ
                                      Негіздердің қасиеттерін зерттеу
2 оқушыға:
Реактивтер: натрий гидроксиді, кальций гидроксиді, күкірт қыш-қылы немесе тұз қышқылы, мыс (ІІ) сульфаты, темір (ІІІ) хлориді, фенолфталеин ерітінділері.
Құрал-жабдықтар: сынауық, сынауық түрғысы, шыны түтік, қыздырғыш аспап, сіріңке, сынауық ұстағыш.
Жұмыс барысы:
1-тәжірибе. Сілтінің қышқылмен әрекеттесуі.
1. Сынауыққа натрий гидроксидінің 2-3 мл ерітіндісін құйыңдар.
2. Оған 1-2 тамшы фенолфталеин ерітіндісін тамызыңдар.
3. Сынауықтағы ерітінді түссізденгенше тұз қышқылының (немесе күкірт қышқылын) ерітіндісін қосыңдар.

2-тәжірибе. Сілтінің қышқылдық оксидпен әрекеттесуі.
1. Сынауыққа кальций гидроксидінің 3-4 мл ерітіндісін қүйыңдар.
2. Шыны түтікше көмегімен ерітіндіге сақтықпен үрлеңдер (үрле-генде СО, газы бөлінеді).
3-тәжірибе. Сілтілердің тұз ерітінділерімен әрекеттесуі.
1. Сынауыққа натрий гидроксидінің 1-2 мл ерітіндісін құйып, үстіне осындай мөлшерде мыс (ІІ) сульфатының ерітіндісін қосыңдар.
2. Сынауыққа 1-2 мл темір (ІІІ) хлоридінің ерітіндісін құйып, үстіне осындай мөлшерде натрий гидроксидінің ерітіндісін қосыңдар.
3. Сынауықтағы қоспаны сақтықпен қыздырыңдар.
Жасалған тәжірибелердегі бақылауларыңды және реакция теңдеу-лерін жазыңдар. Қорытынды жасаңдар.




9-ЗЕРТХАНАЛЫҚ ТӘЖІРИБЕ
Тұздарды алу және олардың қасиеттері

2 оқушыға:

Реактивтер: темір (ІІ) хлориді, мыс (ІІ) хлориді, натрий гидроксиді, күміс нитраты ерітінділері.
Құрал-жабдықтар: сынауық, сынауық түрғысы, болат сым, алю-миний сымы.
Жұмыс барысы:
1-тәжірибе. Тұздардың сілтілермен әрекеттесуі.
1 Бірінші сынауыққа 2-3 мл темір (ІІ) хлориді, екінші сынауыққа 2-3 мл мыс (ІІ) хлориді ерітінділерін құйыңдар.
2. Екі сынауықтағы тұз ерітінділеріне натрий гидроксидінің 1-2 мл ерітіндісін қосыңдар.
2-тәжірибе. Тұздардың металдармен әрекеттесуі.
1. Екі сынауыққа берілген түз ерітінділерін құйыңдар.
2. Осы сынауықтардың біреуіне алюминий, екіншісіне болат сымын батырыңдар.
3-тәжірибе. Тұздардың тұздармен әрекеттесуі.
1. Сынауыққа берілген тұз ерітіндісін құйыңдар.
2. Тұз ерітінділеріне 1-2 тамшы күміс нитратының ерітіндісін тамызыңдар.
Тәжірибелерде бақылағандарыңды және реакция теңдеулерін жа-зыңдар. Қорытынды жасаңдар.

10-ЗЕРТХАНАЛЫҚ ТӘЖІРИБЕ
                                        Судың кермектігін анықтау

Реактивтер мен құрал-жабдықтар: өлшеуіш цилиндр (100 мл), ко-нусты құты (250-300 мл), өлшеуір (25 мл), сынауықтар; метилоранж индикаторы (0,02% ерітіндісі), тұз қышқылы ерітіндісі, кірсабын өлшемі 1 х 1 х 1 см.
Су үлгісі
-дистилденген су;
-құбыр суы;
-қайнатылған құбыр суы.

Жұмыс барысы:
Сабын ерітіндісі көмегімен судың кермектігін сапалық анықтау.
 Үш сынауыққа 10 мл су құямыз:
1- құбыр суы;
2- қайнатылған құбыр суы;
3- дистилденген су.

Әр сынауыққа бірдей көлемдегі сабын кесегін салып, толық ерігенше 1-2 мин қатты шайқаңдар. Суды тұндырып, көбіктің биіктігін өлшендер және алынған ерітіндінің сыртқы түрін, оның жүзгін (хлопья) төрізді түнба мөлшерін, мөлдірлігін сипаттаңдар.
Тәжірибе нәтижесін кестеге түсіріңдер

	Су үлгісі

	Алынған ерітіндінің сипаттамасы


	Құбыр суы

	

	Қайнатылған құбыр суы

	

	Дистилденген су

	



Тапсырмалар:
1. Сабын қандай суда жақсы ериді?
2. Киім жууға, жуынуға қандай суды қолданған тиімді?
3. Құбыр суында сабынның еруін қалай жақсартуға болады?
4. Кермек суда сабын неге аз мөлшерде ериді?
5. Кермек суда еріген заттар бар екенін қалай дәлелдеуге болады? Суда еріген заттар мөлшерін қалай азайтуға болады?
6. Сабынды кермек судың өзіндік индикаторы деп санауға бола ма? Heге?
